
Til allsherjar-og menntamálanefndar Alþingis vegna frumvarps til laga um opinber skjalasöfn 

Tillaga að breytingu á lögum um sjúkraskrár

Þjóðskjalasafn íslands leggur til að í stað þess að Þjóðskjalasafn íslands teljist umsjónaraðili 
sjúkraskráa, sbr. tillögu að breytingu í 47. gr. frumvarpsins sem safnið lagið til í umsögn sinni á þá leið 
að ný setning bættist við 3. gr. laga nr. 55/2009 um sjúkraskrár svohljóðandi; „Þjóðskjalasafn íslands 
getur talist umsjónaraðili í þessum skilningi" verði annars vegar breytt lögum um sjúkraskrár og hins 
vegar frumvarpi um opinber skjalasöfn.

Breyting á 11. gr. laga nr. 55/2009 um sjúkraskrár
Lögð er til breyting á 11. gr. laga nr. 55/2009 um sjúkraskrár. Greinin hljóðar svo í núgildnandi lögum: 

Sjúkraskrár skal varðveita í sjúkraskrárkerfi heilbrigðisstofnana og starfsstofa 
heilbrigðisstarfsmanna. Um skyldu til að afhenda sjúkraskrár til Þjóðskjalasafns íslands, 
varðveislu þeirra og aðgang að þeim gilda ákvæði laga um Þjóðskjalasafn íslands.

Lagt ertil að greinin hljóði svo, breyting skáletruð:
Sjúkraskrár skal varðveita í sjúkraskrárkerfi heilbrigðisstofnana og starfsstofa 
heilbrigðisstarfsmanna. Um skyldu til að afhenda sjúkraskrár til opinberra skjalasafna, varðveislu 
þeirra og aðgang að þeim þar gilda ákvæði laga um opinber skjalasöfn.

Breyting á 26. gr. frumvarps um opinber skjalasöfn
Lögð er til breyting á 4. mgr. 26. gr. frumvarps um opinber skjalasöfn. í frumvarpinu hljóðar 
málsgreinin svo:

Þrátt fyrir ákvæði 1. mgr. fer um rétt sjúklings til aðgangs að sjúkraskrá sinni eingöngu 
samkvæmt ákvæðum laga um sjúkraskrár.

Lagt ertil að málsgreinin hljóði svo, breyting skáletruð:
Þrátt fyrir ákvæði 1. mgr. fer um rétt sjúklings til aðgangs að sjúkraskrá sinni 
samkvæmt ákvæðum 14. gr. laga um sjúkraskrár. Opinbert skjalasafn veitir aðgang að 
sjúkraskrám sem eru í vörslu þess.

Eftir nánari skoðun telur Þjóðskjalasafn ofangreinda breytingu einfaldari en þá fyrri og tryggja að 
skjalasöfnin geti veitt aðgang að sjúkraskrám í þeirra vörslu og að farið sé eftir sjónarmiðum laga um 
sjúkraskrár um aðgang sjúklings að skrám um sig. Önnur ákvæði frumvarps um opinber skjalasöfn 
tryggja að öðru leyti vernd þessara upplýsinga.

